
Malemnja di Hotel Expresse saja menjataken pada toean The Kian Sing bahoea saia tida bisa satoedjoe dengen ia poenja haloean
boeat ambil bagian dalem gemeente-politiek sebab itoe semoea ada hoeboengannja sama oeroesan onderdaanschap Olanda jang nanti bisa melibet lebi djaoe.

Toean The Kian Sing sangkal ini alesan dan kita bitjaraken sampe liwat djam doea malem.

Achirnja toean The Kian Sing kata, ia nanti maoe tanja pada advocaatnja. Antara laen laen saia bilang lagi, advocaat Olanda tida bisa mengerti politiek Tionghoa.

Sementara itoe toean Gan See Han toeroet tjampoer bitjara, ia poen maoe minta „kiesvereeniging“ pada gouvernement Hindia. Saia
terangken bahoea gouvernement tida bisa kasi „kiesvereeniging“, hanja paling banjak bisa kasi „kiesrecht“. Seperti pauvreté sebabnja armoede.


Toean Gan See Han laloe somprot pada saia dengen bilang, bahoea saia tida taoe satoe nol tentang oeroesan politiek.

